YONA

Adhyaya: 2 3 4

ADHYAYA 1

yahova ka yah vachan amitaai ke putra yona ke pas pahuncha,

2 uttkar us bade nagar neenave ko ja, aur usake virooddh prachar kara kyonaki usakee
burai meree draashtti men baddh gai haai.

3 parantu yona yahova ke sammukh se tashareesh ko bhag jane ke liye utta, aur yapo
nagar ke jakar tashareesh janevala aek jahaj paya aur bhada dekar us par chaddh gaya ki
unake sath hokar yahova ke sammukh se tashareesh ko chala jaae..

4 tab yahova ne samudra men aek prachand andhaee chalai, aur samudra men badee
andhaee uttee, yahan tak ki jahaj toottne par tha.

5 tab mallah log drakar apane apane devata kee dohai dene lage aur jahaj men jo vyopar
kee samagraee thee use samudra men faenkane lage ki jahaj halka ho jaae. parantu yona
jahaj ke nichale bhag men utarakar so gaya tha, aur gaharee neend men pada hua tha.

6 tab manjhee usake nikatt akar kahane laga, too bharee neend men pada hua kya karata
haai? ut, apane devata kee dohai de! sambhv haai ki parameshvar hamaree chinta kare,
aur hamara nash n ho..

7 tab unhon ne apas men kaha, ao, ham chitthee dalakar jan len ki yah vipaati ham par kis
ke karan padee haai. tab unhon ne chitthee dalee, aur chitthee yona ke nam par nikalee.

8 tab unhon ne us se kaha, hamen bata ki kis ke karan yah vipaati ham par padee haai?
tera udhym kya haai? aur too kahan se aya haai? too kis desh aur kis jati ka haai?

9 us ne un se kaha, maain ibraee hoon aur svarga ka parameshvar yahova jis ne jal sthl
donon ko banaya haai, usee ka bhy manata hoon.

10 tab ve nipatt dr gaa, aur us se kahane lage, too ne yah kya kiya haai? ve jan gaae the
ki vah yahova ke sammukh se bhag aya haai, kyonki us ne ap hee unako bata diya tha..

I tab unhon ne us se poochha, ham tere sath kya karen jis se samudra shaant ho jaae?
us samay samudra kee laharen baddhtee hee jatee theen.

12 us ne un se kaha, mujhe uttakar samudra men faenk do tab samudra shaant pad jaega
kyonki maain janata hoo, ki yah bharee andhaee tumhare upar mere hee karan ai haai.

13 taubhee ve bade yatn se khete rahe ki usako kinare par lagaae, parantu pahunch n
sake, kyonaki samudra kee laharen unake virooddh baddhtee hee jatee theen.

14 tab unhon ne yahova ko pukarakar kaha, he yahova ham binatee karate lae, ki is
puroosh ke praan kee santee hamara nash n ho, aur n hamen nirdosh kee hatya ka
doshaee tthara kyonki he hayova, jo kuchh teree ichchha thee vahee too ne kiya haai.

15 tab unhon ne yona ko uttakar samudra men faenk diya aur samudra kee bhyanak
laharen thm gain.

16 tab un manushyon ne yahova ka bahut hee bhy mana, aur usako bhentt chaddhai aur



mannaten maneen..

17 yahova ne aek bada sa magaramachchh ttharaya tha ki yona ko nigal le aur yona us
magaramachchh ke pett men teen din aur teen rat pada raha..

ADHYAYA 2

tab yona ne usake pett men se apane parameshvar yahova se praarthna karake kaha,

2 maain ne sankatt men pade huae yahova kee dohai dee, aur us ne meree sun lee haai
adhaelok ke udar men se maain chilla utta, aur too ne meree sun lee.

3 too ne mujhe gahire sagar men samudra kee thah tak dal diya aur maain dhaaraon ke
beech men pada tha, teree bhdkai hui sab tarang aur laharen mere upar se bah gain.

4 tab maain ne kaha, maain tere samhane se nikal diya gaya hoon taubhee tere pavitra
maandair kee or fir takoonga.

5 maain jal se yahan tak ghaira hua tha ki mere praan nikale jate the gaahira sagar mere
charon or tha, aur mere sir men sivar lipatta hua tha.

6 maain pahadon kee jad tak pahunch gaya tha maain sada ke liye boomi men band ho
gaya tha taubhee he mere parameshvar yahova, too ne mere praanon ko gadhe men se
uttaya haai.

7 jab maain moorchha khane laga, tab maain ne yahova ko smaran kiya aur meree
praarthna tere pas varan tere pavitra maandair men pahunch gai.

8 jo log dhaekhe kee vyarth vastuon par man lagate haai, ve apane karoonanidhaan ko
chhod dete haain.

9 parantu maain unche shabd se dhanyavad karake tujhe balidan chaddhaunga jo mannat
maain ne manee, usako pooree karoonga. uddhar yahova hee se hota haai.

10 aur yahova ne magaramachchh ko agyaa dee, aur us ne yona ko sthl par ugal diya..

ADHYAYA 3

tab yahova ka yah vachan doosaree bar yona ke pas pahuncha,

2 uttkar us bade nagar neenave ko ja, aur jo bat maain tujh se kahoonga, usaka us men
prachar kara.

3 tab yona yahova ke vachan ke anusar neenave ko gaya. neenave aek bahut bada lagar
tha, vah teen din kee yatra ka tha.

4 aur yona ne nagar men pravesh karake aek din kee yatra pooree kee, aur yah prachar
karata gaya, ab se chalees din ke beetane par neenave ulatt diya jaaega.

° tab neenave ke manushyon ne parameshvar ke vachan kee prateeti kee aur upavas ka
prachar kiya gaya aur bade se lekar chhotte tak sabhon ne ttatt oddha.

6 tab yah samachar neenave ke raja ke kan men pahuncha aur us ne sinhasan par se ut,
apana rajakeey oddhna utarakar ttatt oddh liya, aur rakh par baaitt gaya.

7 aur raja ke pradhaanon se sammaati lekar neenave men is agyaa ka ddheenddhora
pittvaya, ki kya manushy, kya gaya-baail, kya bhed-bakaree, ya aur pashu, koi kuchh
bhee n khaaen ve ne khanae aur n panee peeven.

8 aur manushy aur pashu donon ttatt oddhe, aur ve parameshvar kee dohai chilla-achilla
kar den aur apane kumarga se firen aur us upadrav se, jo ve karate haai, pashchatap
karen.

9 sambhv haai, parameshvar daya kare aur apanee ichchha badal de, aur usaka bhdka



hua kop shaant ho jaae aur ham nash hone se bach jaaen..

10 jab parameshvar ne unake kamon ko dekha, ki ve kumarga se fir rahe haai, tab
parameshvar ne apanee ichchha badal dee, aur unakee jo haani karane kee ttanee thee,
usako n kiya..

ADHYAYA 4

yah bat yona ko bahut hee buree lagee, aur usaka krodha bhdka.

2 aur us ne yahova se yah kahakar praarthna kee, he yahova jab maain apane desh men
tha, tab kya maain yahee bat n kahata tha? isee karan maain ne teree agyaa sunate hee
tashareesh ko bhag jane ke liye faurtee kee kyonki maain janata tha ki too anugrahakaree
aur dayalu parameshvar haai, vilamb se kop karanevala karoonanidhaan haai, aur du:kh
dene se prasann naheen hota.

3 so ab he yahova, mera praan le le kyonaki mere liye jeeavit rahane se marana hee bhla
haai.

4 yahova ne kaha, tera jo krodha bhdka haai, kya vah uchit haai?

% is par yona us nagar se nikalakar, usakee poorab or baaitt gaya aur vahan aek chhppar
banakar usakee chhaya men baaitta hua yah dekhne laga ki nagar ko kya hoga?

6 tab yahova parameshvar ne aek rend ka ped lagakar aeesa baddhaya ki yona ke sir par
chhaya ho, jis se usaka du:kh door ho. yona us rend ke ped ke karan bahut hee anaandait
hua.

7 bihan ko jab pau fattne lagee, tab parameshvar ne aek keede ko bheja, jis ne rend ka
ped aesa katta ki vah sookh gaya.

8 jab soorya uga, tab parameshvar ne puravai bahakar loo chalai, aur ghaam yona ke sir
par aeesa laga ki vah moochrchha khane laga aur us ne yah kahakar mratyu mangee,
mere liye jeeavit rahane se marana hee achchha haai.

9 parameshvar ne yona se kaha, tera krodha, jo rend ke ped ke karan bhdka haai, kya
vah uchit haai? us ne kaha, ha, mera jo krodha bhdka haai vah achchha hee haai, varan
krodha ke mare marana bhee achchha hota.

10 tab yahova ne kaha, jis rend ke ped ke liye too ne kuchh paarishram naheen kiya, n
usako baddhaya, jo aek hee rat men hua, aur aek hee rat men nash bhee hua us par too
ne taras khai haai.

I fir yah bada nagar neenave, jis men aek lakh bees hajar se aadhaim manushy haai, jo
apane dahine baaen hathon ka bhed naheen paahichanate, aur bahut ghareloo pashu
bhee us men rahate haai, to kya maain us par taras n khaun?

